
KULTUVRRALAŠ JA EHTALAŠ RÁVVAGAT 

1. ALMMOLAČČAT

Oahpahussuorggi barggu stivrejit juridihkalaš ja ehtalaš rávvagat. 
Juridihkalaš rávvagiidda gullet lágat, ásahusat, eiseváldemearrádusat ja –ráv-
vagat. Ehtalaš rávvagat čoagganit ehtalaš ja kultuvrralaš árvvuin ja prinsih-
pain, maid vuođđun leat norpmat ja soahpamušat. 
Ehtalaš prinsihpaid vuođđun leat ON eamiálbmogiid julggaštus,
ON olmmošvuoigatvuođa julggaštus ja moanat lágat. 

Oahpaheaddji bargu lea erenoamášbargu, man vuođđun lea alla ámmát-
dáidu. Dieđuid ja dáidduid dáfus oahpaheaddji bargu gáibida alla ámmát-
etihka.  (Spoof 2007) 

SÁMI OAHPAHUSGUOVDDÁŠ

Sámi oahpahusguovddáža doaimma stivrejit moanaid lágaid ja ásahusaid 
lassin maid dan iežas láhka, mas meroštallet oahppolágádusa bargguid: 
“Oahpahusguovddáža ulbmilin lea lasihit earenoamážit sápmelaččaid fid-
nomáhttu, ordnet skuvlejumi, mii vástida sámiid ruovttuguovllu ealáhusaid 
dárbbuid ja ovddidit guovllu bargodilálašvuođaid ja seailluhit ja ovddidit 
sámi kultuvrra.” (Láhka Sámi oahpahusguovddážis, L 252/2010)
Oahppolágádusa oahppoplána oktasaš oasis meroštallojuvvojit 
oahpahusguovddáža árvvut, miššuvdna, višuvdna ja olmmoš- ja 
oahppanipmárdus. Guovddáš árvvuid vuođđun leat  sámekultuvra, 
máŋggakultuvrralašvuohta, ovttaveardásašvuohta ja bistevaš ovdáneapmi. 

2. EHTALAŠ JA KULTUVRRALAŠ RÁVVAGAT SÁMI OAHPAHUSGUOVDDÁŽIS

Sámi oahpahusguovddáža dehálamos vuođđu lea sámekultuvrras. Buot 
máhttinsurggiin ohppet sámekultuvrra ja –gielaid nu, ahte oahppu heive-
juvvo guđege suorggi mielde. 
Sámi oahpahusguovddáža olles bargoveahka čuovvu oahpaheaddji ehtalaš 
rávvagiid prinsihpaid ja kultuvrralaš rávvagiid, main guovddážis lea fuola-
headdji vuorrováikkuhus. Ehtalaš prinsihpaid ollašuvvama dihte oahpahead-
dji galgá dovdat iežas árvvuid ja jáhkuid nappo dovdat kulturidentitehtas.   



Kultuvrralaš ja ehtalaš rávvagat rávvagat 

o  sámekultuvrra ja –gielat leat lunddolaš oassi buot oahppoplánaid

o  oahpaheaddji

	 - čuovvu suorggi lágaid ja rávvagiid 

	 - doalaha ja ovddida ámmátdáiddus

	 - doaibmá ovttasráđiid earáiguin ja nu, ahte gudnejahttá
	    bargoskihpáriiddis 

	 - ovddida ovttasbarggu bargoeallimiin ja eará čanusjoavkkuiguin

	 - muitá oahpaheaddji servodatlaš ovddasvástádusa oahpahus-
	    barggu mearkkašahttivuođas 

	 - meannuda ohppiiguin ovttaveardásaččat geahčakeahttá sin ahkái,
	    sohkabeallái, kultuvrralaš duogážii ja dasa gos sii leat eret dahje sin
	    seksuála orientašuvdnii

o  bargit ja oahppit ožžot doarjaga sámegielaid oahppamis ja go geavahit
     sámegielaid 
  
o  árbevirolaš dieđu  ja oahpahusvugiid geavahit nu, ahte atnet daid árvvus 

o  bistevaš ovdáneami prinsihpat leat dehálaččat ja lunddolaš oassi buot
     oahppalágádusa doaimmain 

o  oahppi ja bargi kulturidentitehta váldojuvvo vuhtii doaimmas 

o  oahppoplánaid ja oahpaheddjiid skuvlemis deattuhit kultuvrralaš
    máŋggahámatvuođa

o  álbmogiidgaskasaš doaibma lea juohkebeaivválaš oassi oahppolágádusa
    doaimma 

o  oahppit ja bargit ožžot doarjaga, go barget ovttas lagašbirrasiin ja
     čanusjoavkkuiguin 



Sámi oahpahusguovddáža buot doaimmain dorjot ja ovddidit  Sámeguovl-
lus ja eará árktalaš guovlluin lunddolaš kultuvrralaš máŋggahámatvuođa 
ja álbmogiidgaskasaš doaimma. Earenoamáš deaddu lea árktalaš guovl-
lu ovttasbarggu nannemis ja lasiheamis. Buot oahpahusas váldet vuhtii 
álbmogiidgaskasaš oainnuid. 

Árbevirolaš dieđu geavaheamis adnet árvvus ii-ávnnaslaš opmodaga (in-
tellektuálaopmodat, WIPO 2014) hálddašeddjiid dego sápmelaččaid rivttiid. 
Heivvolaš osiin oahpahusas geavahit eamiálbmotpedagogihka. 

Bistevaš ovdáneami prinsihpaid čuvvot buot oahppolágádusa doaimmain ja 
dan integrerejit buot oahpahussii. 

Kulturidentitehta govvida dan, mo mii oaidnit kulturduogážeamet. Dat ii 
lea okta, iige oktilaš, muhto kulturidentitehtat sáhttet leat oktanaga máŋga, 
omd. suopmelaš ja sápmelaš.  
 
Kultuvrralaš máŋggahámatvuhtii gullet olbmuid kulturidentitehtaide 
gullevaš erohusaid árvvus adnin. Kulturdovdamuš gullá buot oahppamii. 

Oahppolágádusa siskkáldas ja olgguldas ovttasbarggu sierra joavkkuid gask-
kas geahččalit oažžut nu buorrin go vejolaš. Oahppolágádusas dát ollašuvvá 
go máhttinollisvuođat, bargit ja oahppit doibmet ain eanet ovttasráđiid. Ovt-
tasbarggu bargoeallimiin  ja čanusjoavkkuiguin stáđásmahttet ja lasihit.

Sámi oahpahusguovddáža kultuvrralaš ja ehtalaš rávvagiid ovddideapmi 
ja ollašuhttin ollašuvvá bistevaš proseassan oahppoplánaid oktavuođas  ja 
kvaliteahttagiehtagirjjiin. Ohppiin ja bargiin čogget jeavddalaččat máhca-
haga. 

